Gwasanaethau Boreol i Ysgolion Uwchradd  -  gol. Catrin Lewis


GEORGE MÜLLER – Helpu plant amddifad
· Emyn
· Un tro roedd gweinidog o’r enw George Müller ar daith mewn llong oddi ar arfordir Canada pan ddaeth niwl trwchus i lawr.  Rhoddodd y Capten orchymyn i arafu’r llong, a chyn bo hir roedd y llong yn llusgo’n araf drwy’r niwl.  Roedd y capten yn bryderus wrth iddo sefyll ar y bont am oriau maith ar ei ben ei hun.
Mr Müller:
“Capten, mae’n rhaid imi fod yn Quebec erbyn pnawn 


Sadwrn.”  

Capten: 
“Amhosibl!  Mae’n ddydd Mercher heddiw.  Allwn ni ddim 



cyrraedd erbyn dydd Sadwrn.”

Mr Müller: 
“Ond, mae’n rhaid i mi fod yno.  Dydw i erioed wedi colli
 cyhoeddiad yn fy mywyd.”
Capten: 
“Ond sut allwn ni gyrraedd yno mewn pryd?  Mae’n ddrwg

 calon gen i ond mae’r peth yn amhosib. Edrychwch ar y
 niwl!”

Mr Müller: 
“Wel, gadewch i ni weddïo am y mater.”
Capten:
(yn edrych ar Müller fel petai’n wallgo)

“ Wyt ti’n sylweddoli pa mor drwchus ydi’r niwl yma?”
Mr Müller: 
“Dydw i ddim yn edrych ar ba mor drwchus ydi’r niwl ond ar 


y Duw sy’n rheoli pob amgylchiad yn fy mywyd i.”



(yna mae’n dechrau gweddïo)



“Arglwydd, dw i’n gofyn i ti glirio’r niwl yma yn y pum munud 



nesa os mai dyna dy ewyllys di.”
· Pan aeth y capten i agor y drws, roedd y niwl wedi mynd.  A do, cyrhaeddodd Müller Quebec y nos Sadwrn mewn pryd i’w gyhoeddiad.  

· Roedd George Müller yn byw yn ninas Bryste yn y bedwaredd ganrif ar bymtheg.  Roedd yn gofidio bod plant tlawd y ddinas yn dioddef am nad oedd ganddynt gartrefi addas.  Roedd e eisiau agor cartref iddyn nhw, ond doedd ganddo fe a’i wraig ddim digon o arian.  Sut allen nhw brynu bwyd i’r plant heb sôn am dŷ?

· Beth wnaeth Müller tybed?  Gofyn am gyfraniadau?  Sefydlu Pwyllgor?  Na, yr hyn a wnaeth oedd gweddïo am y sefyllfa.  Ac mewn ffordd ryfeddol iawn dechreuodd pobl ddod ato i roi arian iddo fe.  Cyn bo hir, roedd gan Müller ddigon o arian i ddechrau ar y gwaith.  Yn nes ymlaen cafodd ddigon o arian i brynu tir a chodi tŷ.
· Erbyn diwedd ei oes roedd Müller wedi rhoi cartref i filoedd o blant amddifad, ac wedi rhoi addysg i 122,000 o blant Bryste.  Cafodd fywyd hir a defnyddiol.  Credai fod Duw yn ateb gweddi a chafodd brawf o hynny dro ar ôl tro drwy gydol ei fywyd.  Mae ei fywyd a’i neges yn her i bob un ohonom heddiw.
Gweddïwn
Arglwydd, diolch i ti am hanes George Müller ac am bopeth a lwyddodd i’w wneud am ei fod yn credu dy fod ti’n Dduw sydd yn ateb gweddi.
Helpa ni i gredu ynot ti hefyd.






Amen

John Emyr

